
	1.  

· toon kennis van verskillende vorme van mondelinge kommunikasie vir sosiale doeleindes

· beplan en doen navorsing om mondelinge opdragte vlot en ekspressief aan te bied

· toon vaardighede in die luister na en lewer van mondelinge aanbiedings

· toon kritiese bewustheid van taalgebruik in mondelinge situasies

2. 

· ontleed dialoog en handeling en verduidelik hoe dit met karakter en tema verband hou;

· evalueer intrige, subintrige, karakter-uitbeelding, konflik, dramatiese doelstelling en dramatiese ironie;

· interpreteer en verduidelik die gebruik van dramatiese struktuur en toneelaanwysings.

·  identifiseer en ontleed boodskappe en temas en toon aan hoe dit verweef is met die teks;

· evalueer die impak van visuele, oudio- en oudiovisuele tegnieke soos die gebruik van kleur, byskrifte, dialoog, musiek, klank, beligting, komposisie, redigering, rame, kameraskote, kamerategnieke, kamerabeweging en plasing in die voorgrond en agtergrond (posisie).
	1. Leerders kyk DVD “Siener in die Suburbs”

2. Beantwoord vrae om inhoud vas te lê.
3. Opdrag:  Lewer ‘n mondeling oor Siener in die Suburbs waarin jy jou siening van die drama weergee deur die volgende aspekte in aanmerking te neem:

· Jy mag nie die film kom oorvertel nie.  

· Jy moet jou insigte (dit wat jy van die film verstaan) en die stellings wat jy in jou mondeling maak, met voorbeelde uit die film kan bewys.

· Jy moet filmterme sinvol kan gebruik.

· Jy kan verwys na kamerategnieke.

· Jy kan na die klankbaan en klank-effekte verwys.

· Jy kan oor die rolverdeling van die karakters praat.

· Jy kan temas identifiseer en dit bespreek.

· Jy kan verduidelik hoe atmosfeer geskep word.

· Gebruik die vrae en klasbespreking om jou te help met jou voorbereiding.

· BEPLAN jou mondeling.

· Jy moet minstens TWEE minute praat en moet kaartjies gebruik om jou te help.  

Die formaat van jou mondeling / bespreking van die film:

· In die INLEIDING moet jy se watter aspekte jy ondersoek.

· In die INHOUD moet jy jou stelling(s) of argumente bewys.

· In die SLOT sluit jy af deur die hoofgedagtes op te som.


	VRAE

1. Die soort verteller in Siener is …

A  eksterne verteller

B  eerstepersoonsverteller

C  geen verteller


2. Die stemming in hierdie drama is …

A  verspot

B  gewyd

C  gespanne

3. Die greep van die lewe wat uitgebeeld word in Siener …

A  die rol van bendes in die sestigerjare

B  heldersiendheid by die voorstedelike Suid-Afrikaner

C  die bitter lewe in die arm “suburbs” van die groot stad

4. Die vertelde tyd in Siener …

A  18 jaar in die suburbs

B  Vrydagmiddag en –aand en Saterdagmiddag

C  44 bladsye

5. Die hoofkarakter is ..

A  Jakes

B  Ma

C  Tjokkie

6. Die antagonis is …

A  Giel

B  Ma

C  Jakes

7. “Plat” karakters in Siener …

A  Ma en Giel

B  Jakes en Tiemie

C  Albertus en Fé

8. Die motoriese moment in Siener ..

A  Jakes se aankoms

B  Tjokkie se visioen

C  Tiemie se swangerskapaankondiging

9. Die krisismoment is …

A  die botsing tussen Jakes, Ma en Tiemie

B  Tjokkie se visioen

C  Giel se skimmelpers wat wen

10. Die klimaks is …

A  die moord op Tiemie en Tjokkie se selfmoord

B  Tjokkie se visioen

C  Jakes wat Tjokkie dwing om te sien


[10]

VRAAG 2

Beantwoord die volgende vrae n.a.v. die gegewe aanhalings:

2.1  GIEL.  Jy moenie van moeilikheid praat nie, Jakes.  Ek is in ‘n lelike ding.

JAKES.  Jy dink jy’t moeilikheid.  Jy moet myne hoor.
2.1.1 Wat se moeilikheid het Giel?  (een woord)
1

2.1.2 Beskryf Jakes se moeilikheid in een sin.
1

2.1.3 Hoe moet Tjokkie Giel en Tiemie se moeilikheid “regsien”?

4

2.2 Fé.  Tjokkie, jy kan nie toelaat dat Jakes haar vat nie.  Hy wou haar altyd nog hê.  Nou met dié ding gaan hy haar kry.  Tjokkie, jy moet sien.

2.2.1 Hoekom gaan Jakes haar nou vat?
1

2.2.2 Waarom wil Jakes juis vir Tiemie hê?
1

2.2.3 Hoe sien Tjokkie sy talent?
1

2.2.4 Hoe sien die ander karakters Tjokkie se talent?

2

2.3 TIEMIE.  Dis nie van Ma af wat ek wou weg nie … dis van die plek af (stemming verander:  dringend)  Ma, ek kan nie met Jakes trou nie.  Ek wil nie hier bly nie …”

2.3.1 Beskryf kortliks die omstandighede waarin Tiemie haar bevind, waarvan sy wil ontsnap.

5

2.4 MA.  “…Agge nee, my kind, Ma het jou mos nie so groot gemaak nie.  Ma het jou goed probeer grootmaak.

TIEMIE.  Het Ma?  Het Ma regtig?  Het Ma?
2.4.1 Waarom bevraagteken Tiemie Ma se grootmaakpogings? Watter voorbeeld het Ma gestel?
2

2.4.2 Watter “moeilikheid” moet Tjokkie vir Ma “regsien”?           2 [2]

VRAAG 3

3.1 Sê kortliks watter rol (3.1.1) skuldgevoelens en (3.1.2) leuens by die Tjokkie-karakter speel.
4

3.2 Wat is Jakes se beweegrede om ‘n “laaitie” te wil hê?

3

3.3 Watter rol speel die liefde in die verhouding tussen 

3.3.1 Fé en Tjokkie

3.3.2 Giel en Ma

3.3.3 Jakes en Tiemie

3

3.4    Verduidelik die ironie in die volgende:

3.4.1  die kansellap met “God is Liefde” daarop.
2

3.4.2  Die muurteks van Giel met: “Wat is ‘n huis sonder ‘n vader”.
2

3.4.3  Die idee dat Tjokkie almal se moeilikheid moet “regsien”.
3

3.4.4  Tjokkie se blinknuwe domkrag onder die motor.

